
Te Kaupapa Mātauranga Toene Inanga ā-MotuInanga  
Te tautuhi i ngā pākeke me ngā hua

He māmā te tautuhi i ngā inanga 
pakeke mai i ētahi atu momo ika i te 
mea he iti noa ka noho i ngā wāhi 
ōrite, he ōrite rānei te noho. 
Ka pōturi te haere pīranga o ngā inanga i ngā wāhi 
pāpaku o ngā wai, ā, he pōturi te neke i te kōeaea, te 
aua rānei.

Kāore e nui te tipu o ngā inanga. Ko te tikanga ka nui 
ake ngā uwha i ngā toa, engari ko ngā uwha tino nui 
he iti ake i te 120 mm te roa.

Te mōhio mēnā he uwha, 
he toa rānei
He uaua te kite mēnā he uwha, 
he toa rānei i te nuinga o te wā, 
engari he māmā ina reri ana ki 
te toene. Ka kite koe i ngā hua 
kōura nui i roto i ngā uwha 
mā ngā taha o te puku, ā, he 
maheni, he kōmā tō ngā toa.

WĀHANGA 1c:  Ngā kōrero



0.8–1.2 mm

He iti ngā hua inanga (0.8–
1.2 mm te whitianga), he poi 
puata. Ina eke ki te rua wiki 
te pakeke ka kitea ngā karu 
kukune inanga i roto, e rua 
ngā ira pango iti.

Hua inanga

2–3 mm

He nui ake ngā hua putoko  
i ngā hua inanga, he  
2–3 mm te whitianga.  
He tino mā te tae, ka mutu 
he rite ki te hua heihei te 
āhua. Whakawhānau ai 
ngā putoko i ā rātau hua i 
ngā wāhi ōrite nei ki ō ngā 
inanga, ā, tērā pea ka pau i 
a rātau ētahi hua inanga iti 
nei te kai.

Hua putoko

